
Efni: Umsögn um tillögu til þingsályktunar um eignarrétt og erfð lífeyris, 52. mál.

Um lífeyriskerfi launafólks á Íslandi hefur verið samið í kjarasamningum frá árinu 1969 
og í gildi er kjarasamningur þar að lútandi sem síðast var upfærður í mars 20211. 
Inngrip Alþingis í frjálsa kjarasamninga myndi fela í sér alvarlegt brot gegn stjórnarskrá 
og alþjóðlegum samningum sem Ísland er aðili að.

Lífeyriskerfi kjarasamninga byggir á samtryggingu launafólks sem felst í því m.a. að 
áhætta vegna lífslengdar og áfalla er dreift millum allra sjóðfélaga. Jafnframt hefur 
verið samið um sérstök framlög til séreignar sem erfanleg eru. Þannig byggjast tvær 
af þremur stoðum lífeyriskerfisins á kjarasamningum.

Þingsályktunartillaga þessi virðist byggja á þeim grundvallar misskilningi 
tillöguflytjenda að Alþingi hafi heimildir til þess að fara inn í gildandi kjarasamninga og 
snúa hinu kjarasamningsbundna lífeyriskerfi á haus. Lög nr. 129/1997 endurspegla og 
eiga m.a. að endurspegla kjarasamninga á vinnumarkaði auk þess að tryggja greiðslur 
allra á vinnumarkaði til lífeyrissjóða, launamanna jafnt sem annarra, setja 
lífeyrissjóðunum ramma, einnig þeim sem ekki starfa skv. kjarasamningum og tryggja 
nauðsynlegt eftirlit.

Alþýðusamband Íslands lýsir fullkominni andstöðu sinni við þingsályktunartillögu 
þessa.

Virðingarfyllst, 
f.h. Alþýðusambands Íslands,

Magnús M. Norðdahl hrl., 
lögfræðingur ASÍ.

1 Sjá alla kjarasamninga um lífeyrismál: https://www.asi.is/um-asi/hlutverk-og- 
saga/ stefna/lifeyrismal/samningar-um-lifeyrismal/

